
20   թվականի                            N       - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 16-Ի N 1795-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» օրենքի 34-րդ հոդվածը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2004 թվականի դեկտեմբերի 16-ի «Մակերևութաակտիվ միջոցների և մակերևութաակտիվ նյութեր պարունակող լվացող ու մաքրող միջոցների տեխնիկական կանոնակարգը հաստատելու մասին» N 1795-Ն որոշման 1-ին կետով հաստատված հավելվածի 8-րդ կետում «նախարարության առողջապահական տեսչական» բառերը փոխարինել «բնագավառում պետական կառավարման լիազոր» բառերով։ 
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը։







Հայաստանի Հանրապետության
վարչապետ								Ն. Փաշինյան








ՀԻՄՆԱՎՈՐՈՒՄ

1. Անհրաժեշտությունը.
Սույն Նախագծի անհրաժեշտությունը պայմանավորված է ՀՀ կառավարության 2004 թվականի դեկտեմբերի 16-ի «Մակերևութաակտիվ միջոցների և մակերևութաակտիվ նյութեր պարունակող լվացող ու մաքրող միջոցների տեխնիկական կանոնակարգը հաստատելու մասին» N 1795-Ն որոշման (այսուհետ՝ Որոշում) 1-ին կետով հաստատված մակերևութաակտիվ միջոցների և մակերևութաակտիվ նյութեր պարունակող լվացող ու մաքրող միջոցների տեխնիկական կանոնակարգի 3-րդ գլխի 8-րդ կետի կիրարկման ապահովմամբ, ինչը պայմանավորված է նաև Հայաստանի Հանրապետության առողջապահության բնագավառի պետական կառավարման համակարգում իրականացված օրենսդրական փոփոխությունների և սանիտարահամաճարակային անվտանգության ապահովման բնագավառում գործառույթների վերանայմամբ։ 
2․ Ընթացիկ իրավիճակը և խնդիրները.
ՀՀ կառավարության 2004 թվականի դեկտեմբերի 16-ի «Մակերևութաակտիվ միջոցների և մակերևութաակտիվ նյութեր պարունակող լվացող ու մաքրող միջոցների տեխնիկական կանոնակարգը հաստատելու մասին» N 1795-Ն որոշման (այսուհետ՝ Որոշում) 1-ին կետով հաստատված մակերևութաակտիվ միջոցների և մակերևութաակտիվ նյութեր պարունակող լվացող ու մաքրող միջոցների տեխնիկական կանոնակարգի 3-րդ գլխի 8-րդ կետում սահմանված է, որ «Հայաստանի Հանրապետության բնակչության սանիտարահամաճարակային անվտանգության ապահովման մասին» Հայաստանի Հանրապետության օրենքի (այսուհետ՝ Օրենք) դրույթներին համապատասխան լվացող միջոցներն արտադրման և իրացման փուլերում պետք է ունենան Հայաստանի Հանրապետության առողջապահության նախարարության առողջապահական տեսչական մարմնի դրական եզրակացությունը։ Ինչպես Օրենքում, այնպես էլ սանիտարահամաճարակային անվտանգության ապահովման բնագավառը կանոնակարգող ենթաօրենսդրական ակտերում իրականացվել են որոշակի փոփոխություններ։ 
Օրենքի 14-րդ հոդվածով սահմանվել է, որ «Վարակիչ հիվանդություններ փոխանցողների դեմ օգտագործվող միջոցների, հանքային պարարտանյութերի, բույսերի աճի կարգավորիչների և դրանց պաշտպանության քիմիական և կենսաբանական միջոցների, պոլիմերային նյութերի և պլաստմասսաների, օծանելիքային գեղահարդարման արտադրանքի, այլ քիմիական նյութերի և կենսաբանական միջոցների, բժշկական իմունակենսաբանական պատրաստուկների կիրառումը թույլատրվում է միայն Հայաստանի Հանրապետության լիազոր մարմնի դրական եզրակացության առկայության դեպքում:»․
Օրենքի 15-րդ հոդվածի համաձայն՝ «Տնտեսության մեջ և կենցաղում օգտագործելու համար նախատեսված նոր տեխնոլոգիաները, հումքը, նյութերը և պատրաստուկները թույլատրվում է արտադրության մեջ ներդնել և կիրառել միայն լիազոր մարմնի դրական եզրակացության առկայության դեպքում:»։ 
Օրենսդրական նման փոփոխությունների արդյունքում առաջացել է Որոշման փոփոխության և սույն Նախագծի մշակման անհրաժեշտությունը։
Ի լրումն վերոգրյալի պետք է ավելացնել նաև այն, որ ՀՀ էկոնոմիկայի նախարարություն (որպես տեխնիկական կանոնակարգման բնագավառում համակարգող մարմին) են դիմել բազմաթիվ տնտեսավարող սուբյեկտներ՝ «դրական եզրակացություն» տրամադրող մարմնի պարզաբանման հարցադրմամբ։ Հարցի պարզաբանման նպատակով նախարարությունը դիմել է ՀՀ վարչապետի աշխատակազմի տեսչական մարմինների աշխատանքների համակարգման գրասենյակ (այսուհետ՝ ՏՄԱՀԳ) և ստացել է ՏՄԱՀԳ-ի ղեկավարի պատասխան գրությունը, համաձայն որի տեսչական մարմնի կողմից դրական եզրակացություն տալու պահանջը չի բխում «ՀՀ բնակչության սանիտարահամաճարակային անվտանգության ապահովման մասին» օրենքի (այսուհետ՝ Օրենք) պահանջներից։ 
Օրենքի վերջին փոփոխությունների արդյունքում՝ արտադրության համար և կենցաղում օգտագործելու համար նախատեսված հումքը, նյութերը, նոր տեխնոլոգիաները և պատրաստուկները թույլատրվում են արտադրության մեջ ներդնել և կիրառել միայն Հայաստանի Հանրապետության առողջապահության բնագավառում պետական կառավարման լիազոր մարմնի դրական եզրակացության առկայության դեպքում։ 
Հաշվի առնելով վերոգրյալը և հանդիսանալով տեխնիկական կանոնակարգման բնագավառը համակարգող մարմին՝ նախարարության կողմից մշակվել է «ՀՀ կառավարության 2004 թվականի դեկտեմբերի 16-ի N 1795-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ)։ 
3.Տվյալ բնագավառում իրականացվող քաղաքականությունը
ՀՀ էկոնոմիկայի նախարարությունը ՀՀ-ում հանդիսանում է տեխնիկական կանոնակարգման բնագավառը համակարգող մարմին։ 
Օրենքով սահմանված է, որ տնտեսության մեջ և կենցաղում օգտագործելու համար նախատեսված նոր տեխնոլոգիաները, հումքը, նյութերը և պատրաստուկները թույլատրվում է արտադրության մեջ ներդնել և կիրառել միայն Հայաստանի Հանրապետության առողջապահության բնագավառում պետական կառավարման լիազոր մարմնի դրական եզրակացության առկայության դեպքում:
Սանիտարահամաճարակային անվտանգության ապահովման բնագավառի օրենսդրական փոփոխությունների կիրարկումն ապահովելու նպատակով անհրաժեշտ է փոփոխություն կատարել նաև Որոշման 8-րդ կետում՝ սահմանելով դրական եզրակացություն տվող համապատասխան մարմնի անվանումը։
4․ Կարգավորման նպատակը և բնույթը
Սույն նախագծի ընդունումը պայմանավորված է Որոշման 1-ին կետով հաստատված տեխնիկական կանոնակարգի 8-րդ կետով սահմանված շուկայահանման պայմանների կիրարկման ապահովմամբ և դրական եզրակացություն տվող համապատասխան մարմնի անվանման հստակեցմամբ։ 
5․ Նախագծի մշակման գործընթացում ներգրավված ինստիտուտները և անձինք
Սույն իրավական ակտի նախագծի մշակումն իրականացվել է ՀՀ էկոնոմիկայի նախարարության կողմից։
6․ Ակնկալվող արդյունքը
Նախագծի մշակման/ընդունման արդյունքում ակնկալվում է ունենալ կարգավորված իրավական ակտ՝ առանց իրավական հակասությունների։ 
7․ Այլ տեղեկություններ (եթե այդպիսիք առկա են)
Չկան։


ՀՀ ԷԿՈՆՈՄԻԿԱՅԻ ՆԱԽԱՐԱՐ				ՎԱՀԱՆ ՔԵՐՈԲՅԱՆ







ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 16-Ի N 1795-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԷԱԿԱՆ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ


«Հայաստանի Հանրապետության կառավարության 2004 թվականի դեկտեմբերի 16-ի N 1795-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում չի առաջանում։



ՀՀ ԷԿՈՆՈՄԻԿԱՅԻ ՆԱԽԱՐԱՐ 	                               ՎԱՀԱՆ ՔԵՐՈԲՅԱՆ















ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


1. Հասարակությանը նախագծի վերաբերյալ իրազեկումը, հասարակության մասնակցությունը նախագծմանը և/կամ քննարկումներին
Հանրային քննարկում ապահովելու նպատակով նախագիծը սահմանված կարգով տեղադրվել է իրավական ակտերի նախագծերի հրապարակման միասնական կայքում՝ (e-draft.am)։ 
1. Այլ տեղեկություններ (եթե այդպիսիք առկա են)
	Չկան:


ՀՀ ԷԿՈՆՈՄԻԿԱՅԻ ՆԱԽԱՐԱՐ 	                                ՎԱՀԱՆ ՔԵՐՈԲՅԱՆ

















ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 16-Ի N 1795-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
1. Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է:
1. Այլ տեղեկություններ (եթե այդպիսիք առկա են)
	Չկան:


ՀՀ ԷԿՈՆՈՄԻԿԱՅԻ ՆԱԽԱՐԱՐ 	   			ՎԱՀԱՆ ՔԵՐՈԲՅԱՆ


			





ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 16-Ի N 1795-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	2
	3

	1.
	ՀՀ շրջական միջավայրի նախարար
1/01.8/13117-2020 առ 2020-12-18
	Առաջարկություններ և դիտողություններ չկան:
	
	

	2․ 
	ՀՀ առողջապահության նախարար
ԱԹ/04/28066-2020 առ 2020-12-17
	Հաշվի առնելով, որ համաձայնեցման փուլում է գտնվում «Սինթետիկ լվացող միջոցների և կենցաղային քիմիայի ապրանքների անվտանգության մասին» Եվրասիական տնտեսական միության տեխնիկական կանոնակարգի նախագիծը, որում ամրագրված են լվացող և մաքրող միջոցների տեխնիկական կանոնակարգի պահանջներին համապատասխանության գնահատման և գրանցման կանոնները (պետական գրանցում), առաջարկում եմ նախագծով առաջարկվող փոփոխությունը համապատասխանեցնել տեխնիկական կանոնակարգի նախագծին:
	Չի ընդունվել։ 
	ՀՀ ԷՆ հանդիսանալով տեխնիկական կանոնակարգման ոլորտի համակարգող մարմին, պետք է ձեռնարկի բոլոր անհրաժեշտ միջոցները ազգային օրենսդրությամբ առկա կամ բացակա կարգավորումները հստակեցնելու նպատակով։  
Խնդիրն առաջ է եկել լվացող միջոցների ազգային արտադրողների կողմից և ներկայացվել է ՀՀ ԷՆ, որի արդյունքում մշակվել է սույն նախագիծը։
Միևնույն ժամանակ պետք է նշել այն հանգամանքը, որ տեխնիկական կանոնակարգման ոլորտի օրենսդրության հիմնարար դրույթներ սահմանող  «Եվրասիական տնտեսական միության մասին» պայմանագրով ամրագրված է, որ տեխնիկական կանոնակարգման օբյեկտ հանդիսացող արտադրանքի համար նոր պահանջներին և փաստաթղթերին անցնելու համար նախատեսվում են փուլ առ փուլ անցումային ժամանակահատված՝ անցումային դրույթների սահմանմամբ։
Անցումային ժամանակահատվածում պահպանվում են ազգային օրենսդրությամբ նախատեսված պահանջները։ Ի լրումն վերոգրյալի, պետք է նշել, որ պետական գրանցումը, որպես համապատասխանութ յան գնահատման ձև, նախատեսված չէ ազգային օրենսդրությամբ։ 

	3.
	ՀՀ տարածքային կառավարման և ենթակառուցվածքների նախարար
ՍՊ/21.1/34995-2020առ 2019-12-14
	Առաջարկություններ և դիտողություններ չկան:
	
	

	4.
	ՀՀ վարչապետի աշխատակազմի տեսչական մարմինների 
աշխատանքների համակարգման 
գրասենյակ 
48/50.4/52873-2020 առ 2020-12-16
	Առաջարկություններ և դիտողություններ չկան:
	
	

	5․
	ՀՀ ֆինանսների նախարար
01/11-1/18909-2020 առ 2020-12-22
	Առաջարկություններ և դիտողություններ չկան:
	
	

	6.
	ՀՀ արդարադատության նախարար
/27.3/1711-2021 առ 2021-02-01
	Առաջարկություններ և դիտողություններ չկան:
	
	

	7.
	Իրավական ակտերի նախագծերի հրապարակման միասնական e-draft կայք
https://www.e-draft.am/projects?q=1795-%D5%86&in=all&start_date=&end_date=

	[bookmark: _GoBack]Առաջարկություններ չեն ներկայացվել։
Տեղեկանքը կցվում է
	
	





ՀՀ ԷԿՈՆՈՄԻԿԱՅԻ ՆԱԽԱՐԱՐ 							ՎԱՀԱՆ ՔԵՐՈԲՅԱՆ
